
शहरी बच्चों के लिए बहुत आवश्यक है ग्रामीण जीवन दर्शन
कहते हैं कि जड़ से जुड़े पेड़ ही पल्लवित और पुष्पित होते हैं 
इसलिए मनुष्य रूपी पेड़ को अपने जड़ से जुड़ा होना जरुरी हैI इसी 
सोच के तहत परिवर्तन और दिल्ली पब्लिक स्कूल  पटना के संयुक्त 
तत्वाधान में गाँव से जुड़ाव कार्यक्रम प्रति वर्ष आयोजित किया 
जाता है जो परिवर्तन के लिए साल का एक महत्वपूर्ण कार्यक्रम 
होता हैI इस बार यह कार्यक्रम दिनांक 09-14 अक्टूबर 2022 को 
आयोजित किया गयाI इसके लिए दिल्ली पब्लिक स्कूल  पटना के 
11 वीं कक्षा के 170 बच्चे एवं कुछ शिक्षक परिवर्तन आये। वे 
परिवर्तन कार्यक्षेत्र के अलग अलग गाँव जैसे बड़हुलिया, रूइयां, 
भवराजपुर, बेलही, बंथू श्रीराम, संथू, खेम भटकन, धरमपुर, मियाँ 
के भटकन एवं संजलपुर गाँव में घूमे, मिट्टी की सोंधी खुश्बू ली, 
ताज़ी हवा खायी, पेड़ देखे, फसले देखीं, गाँव की सुबह और गाँव 
की रात. देखी और इस तरह उन्होंने गाँव को जिया- 6 दिनI 
कार्यक्रम के बाद पटना वापस लौटने के दौरान जो उनके चेहरे के 
भाव थे उसको देखकर यह अनुमान लगाना सहज था कि इनके 
अन्दर गाँव प्रवेश कर चुका हैI वही गाँव जहाँ भारत की आत्मा 
बसती है। इन गाँवों में भ्रमण कराने हेतु परिवर्तन की तरफ से कुल 
20 सदस्य मार्गदर्शक एवं सहयोगी के रूप में लगातार इनके साथ 
बने रहेI इस 6 दिवसीय परिभ्रमण में बच्चों के लिए एवं बच्चों द्वारा 
कई सारे खेल सत्र, गीत-संगीत के सत्र,योगा सत्र, शैक्षणिक सत्र, 
दो महत्वपूर्ण ब्याख्यान आयोजित कियेI कार्यक्रम के अंतिम दिन 
10 गाँवों में तैयार की हुई विस्तृत रिपोर्ट बच्चों द्वारा प्रस्तुत की गई 
जिसको देखने हेतु जीतेन्द्र कुमार,प्रखंड विकास पदाधिकारी 
जीरादेई, बिजेंद्र प्रसाद, प्रखंड शिक्षा पदाधिकारी जीरादेई, एवं 
सभी पंचायतों के सम्मानित मुखिया उपस्थित रहेI कार्यक्रम को 
पूर्ण रूप से सफल बनाने हेतु परिवर्तन के तमाम सदस्यों के साथ 
साथ ग्रामीणों का भी भरपूर सहयोग मिलाI

गाँधी जी के सपनों का भारत तभी बन पायेगा जब सर्वजन का योगदान होगा 
गाँधी जी के विचारों को जन-जन तक पहँुचाने 
एवं लोगों को प्रेरित करने के उद्देश्य से गाँधी 
जयंती के अवसर पर प्रत्येक साल परिवर्तन 
द्वारा विभिन्न तरह के सांस्कृति क कार्यक्रमों का 
आयोजन किया जाता हैI इस वर्ष भी दिनांक 
02 अक्टूबर 2022 को परिवर्तन द्वारा मखु्य 
रूप से दो तरह के कार्यक्रमों का आयोजन 
किया गयाI पहले हिस्से में परिवर्तन की पूरी 
टीम सांस्कृति क जुलूस के साथ गाँधी स्मृति 
भवन नरेन्द्रपुर पहँुचीI गाँधी जी की प्रतिमा पर 
माल्यार्पण एवं पुष्प अर्पित करते हुए भजन का 
गायन किया गयाI इसके बाद गाँधी स्मृति के 
आस पास सहित सामुदायिक पोखरा, विद्यालय 
एवं विवाह भवन के पास फैली हुयी गन्दगी को 
साफ़ किया गया एवं ग्रामीणों से अनुरोध किया 
गया कि कूड़ा कचरा कम फैलाएं एवं ज्यादा से 
ज्यादा कूड़ेदान का उपयोग करेंI श्रम दान के 
बाद सभी लोग परिवर्तन लौट आये एवं परिवर्तन 
परिसर में गाँधी जी के विचारों से ओत प्रोत 
सांप्रदायिक सद्भाव एवं शिक्षा के महत्त्व से जुड़े 
गीत संगीत एवं नाटक बच्चों द्वारा प्रस्तुत हुएI 

भारत जैसे कृषि प्रधान देश में कृषि के क्षेत्र में पुरुषों के  
साथ साथ महिलाओ ंकी भागीदारी है आवश्यक 

भारत एक कृषि  प्रधान देश है ऐसे में हमारी 
मुख्य जिम्मेदारी है कि कृषि  कार्यों में पुरुषों 
एवं महिलाओ ंदोनों की भागीदारी पूर्ण रूप से 
एवं बराबर हो पर देखा गया है कि ज्यादातर 
पुरुष ही कृषि  कार्यों में शामिल होते हैं। ऐसे में 
कृषि  के क्षेत्र में महिलाओ ंकि सक्रीय भागीदारी 
को बढ़ाने के लिए परिवर्तन परिसर में दिनांक 
15 अक्टूबर 2022 को कृषि  और महिला 

समाख्या के संयुक्त प्रयास से राष्ट्रि य महिला 
किसान दिवस का सफल आयोजन किया 
गयाI इस कार्यक्रम में आस पास के गाँवों से 
कुल 189 महिलाओ ं कि भागीदारी हुयीI इस 
दिवस के उपलक्ष्य में महिलाओ ं को सही 
पोषण कैसे मिल, महिलाओ ं के लिए 
लाभदायक लघु कृषि  यंत्र कौन से हैं , लघु 
कुटीर उद्योगों एवं सामूहिक कृषि  समस्याओ ं

पर चर्चा हुईI परिवर्तन से जुड़ी हितग्राही 
महिलाओ ंने अपनी सफलता का अनुभव सभी 
महिलाओ ं के साथ साझा कियाI परिवर्तन 
संस्था द्वारा महिलाओ ं के लिए किये जा रहे 
अनेक कार्यों को विस्तार से बताया गया साथ 
ही इस कार्यक्रम के माध्यम से महिलाओ ंको 
खेती से जोड़कर सामाजिक –आर्थिक रूप से 
मजबूत होने हेतु प्रोत्साहित किया गयाI 

शिक्षा में नयी-नयी गतिविधियों के उपयोग से विषय को लेकर बच्चों में रोचकता बढ़ती है
आज हम शिक्षा में नवाचार की कल्पना कर रहे हैंI इस कार्य में गणित 
विषय भी सहायक हो सकता हैI शिक्षा में गणित का बहुत बड़ा योगदान 
हैI गणित की शिक्षा का रोजमर्रे की जिदंगी में भी काफी उपयोग हैI 
आवश्यकता है कि बच्चों के बीच गणित को कैसे रूचिकर बनाकर प्रस्तुत 
किया जाये ताकि उससे बच्चों का जुड़ाव बढ़ सकेI इसी उद्देश्य को ध्यान 
रखते हुए एवं गणित विषय से लगाव बढ़ाने एवं गणित कि समझ को 
बढ़ाने हेतु गणित कार्यशाला का आयोजन दिनांक 21-22 अक्टूबर 2022 
को किया गया, जिसमें कार्यक्षेत्र के कुल 7 विद्यालयों के कक्षा 4-5 के 
बच्चों ने भाग लियाI कार्यशाला के दौरान मान कार्ड के माध्यम से अंक का 
ज्ञान, सबसे बड़ी एवं सबसे छोटी संख्या को बताया गया और वहीँ जोड़ो 
ब्लॉक्स के माध्यम से आयत एवं वर्ग के क्षेत्रफल और परिणाम को 

निकालना सिखाया गयाI स्ट्रा  पाइप के माध्यम से त्रिभुज के सभी प्रकारों 
को बताया गया साथ ही गणुा करने के सरल तरीकों को भी बताया गयाI 
इस कार्यशाला से कुल 108 बच्चे लाभान्वित हुएI 

विज्ञान कार्यशाला के दौरान शिक्षकों का साथ मिलना है एक शुभ संकेत 
विज्ञान विषय से बच्चों का जुड़ाव बढ़ाने एवं प्रयोग के माध्यम से विज्ञान 
की सैद्धांतिक समझ को बढ़ावा देने हेतु परिवर्तन विज्ञानशाला के द्वारा 
नियमित प्रयास किया जाता रहा हैI इसी कड़ी में दिनांक 19 अक्टूबर 
2022 को उत्क्रमित उच्च विद्यालय संजलपुर में एक दिवसीय विज्ञान 
कार्यशाला का आयोजन किया गयाI यह कार्यशाला मखु्यतः लीड 
शिक्षक, जो सम्बंधित विद्यालय से भी जुड़े हुए हैं को सक्रिय रूप से 
कार्यशाला में सहभागी बनने के साथ बच्चों को विज्ञान के रोचक एवं 
व्यावहारिक प्रयोगों तथा परीक्षणों से भी अवगत करवाने के लिए की 
गईI इस कार्यशाला के दौरान ग्लोबल वार्मिंग जैसे वशै्विक मुद्दे को बच्चों 

के बीच चर्चा एवं प्रयोग द्वारा प्रस्तुत किया गयाI इस महत्वपूर्ण बिदं ुके 
बाद कक्षा 9 के पाठ्क ्रम से जुड़े हुए अन्य 15 प्रयोगों को करके दिखाया 
गयाI बच्चों को भी प्रयोग करने एवं उसका अनुभव लेने का अवसर 
दिया गयाI इस दौरान विद्यालय के विज्ञान शिक्षक एवं अन्य दो शिक्षक 
भी कार्यशाला से जुड़े रहे एवं एक एक प्रयोग का उन्होंने बारीकी से 
अवलोकन कियाI अंततः यह कार्यशाला अपने उद्देश्य के अनुरूप बच्चों 
में प्रायोगिक शिक्षा को बढ़ावा देने एवं शिक्षकों को ऐसे अनुभवों को 
सरल एवं सरस तरीके में बदलकर कक्षा को रोचक बनाने में सफल 
साबित हुआI 

लिखी हुयी भाषा से अलग होती है चित्रों कि भाषा
हर इंसान की अपनी एक पहचान होती है जो उसके हस्ताक्षर उसके 
बोलने चलने या व्यव्हार से दसूरों के सामने दसूरों से भिन्न उसे बनाती हैI 
उसी तरह हर कलाकार कि कलाकृति  एक दसूरे कलाकार से भिन्न होती 
हैI उसकी अपनी एक अलग भाषा होती हैI हमारे देश भारत में एक से 
बढ़कर एक कलाकार हुए जो अपनी प्रतिभा के कारण जाने जाते हैं । 
उनकी जीवन शैली, उनकी कलाकृति  एवं उनके संघर्ष से प्रेरणा लेकर 
बच्चे भी अपनी जीवन में सफलता प्राप्त कर सकें  इस उद्देश्य से दिनांक 
19 अक्टूबर 2022 को उच्च विद्यालय बंगरा उज्जैन में चित्रों कि भाषा 
कार्यशाला का आयोजन किया गया जिसमें 35 बच्चों ने भाग लियाI इस 
कार्यशाला के दौराम एम्.ऍफ़. हुसैन की जीवनी एवं उनके द्वारा बनायी 
गई कलाकृति यों के साथ-साथ उनके जीवन संघर्ष को एक पीपीटी के 
माध्यम से प्रस्तुत कर बच्चों को दिखाया गयाI उनकी प्रसिद्ध कलाकृति यों 
की प्रदर्शनी भी लगायी गयी जिसे देखकर बच्चों ने अपनी कलाकृति यों में 
उसे उतारने का प्रयास कियाI 

खेल के क्षेत्र में युवाओ ंको आगे बढ़ाने हेतु नियमित कौशल और बड़ा मंच आवश्यक है 
परिवर्तन से जुड़े कबड्डी के सभी लड़का एवं लड़की खिलाडियों की 
क्षमता वृद्धि के लिए 8 दिवसीय प्रशिक्षण शिविर का आयोजन किया 
गया था जिसमें कुल 44 लड़कियां एवं 20 लड़के खिलाड़ियों न े
नियमित रूप से प्रशिक्षण प्राप्त कियाI इनके प्रशिक्षण के लिए बिहार 
कबड्डी संध के दो कुशल प्रशिक्षक रोहित कुमार एवं मनीष कुमार दबुे 
को आमंत्रित किया गया थाI प्रशिक्षण सुबह से शाम तक तीन सत्र में 
आयोजित किया गयाI सुबह के सत्र में मुख्य रूप से फिजिकल 
वर्क आउट, दोपहर में कबड्डी से जुड़े सारे नियम कानून एवं तकनीकी 
जानकारियां दी गयीं एवं शाम में प्रत्यक्ष करवाकर दिखाया गयाI ये 
प्रशिक्षण 15 अक्टूबर से प्रारंभ हुआ जो 21 अक्टूबर 2022 तक चलाI 
इसके अतिरिक्त युवाओ ंको खेल की तरफ प्रोत्साहित करने हेतु इसी 

कड़ी में दिनांक 22-23 अक्टूबर 2022 को दौड़ प्रतियोगिता का 
आयोजन किया गया जिसमें लगभग 300 प्रतिभागियों ने भाग लियाI 
पहले दिन की दौड़ बालक वर्ग के लिए थी वहीँ दसूरे दिन की दौड़ 
बालिका वर्ग के लिए थीI इस प्रतियोगिता में अंडर 14, अंडर 16, अंडर 
19 में कुल 100 मीटर, 200 मीटर, 800 मीटर एवं 1500 मीटर की 
दौड़ आयोजित की गईI प्रथम दिन की प्रतियोगिता में रोहित, मिथिलश, 
रंजन, रितेश, आदित्य, रंजित, विशाल, रुपेश, एवं बिट्टू  कुमार विजेता 
रहे वहीँ दसूरे दिन की प्रतियोगिता में आँचल, गुड़िया, करिश्मा, सोनी, 
अनिषा, शिवानी, रजनी, रम्भा, एवं रेखा विजेता रहींI सभी विजेता 
प्रतिभागियों को परिवर्तन की तरफ से उपहार देकर एवं अन्य सभी 
प्रतिभागियों को प्रमाणपत्र देकर सम्मानित किया गयाI 

•	 लड़कियों का कबड्डी महामुकाबला (04-06 नवम्बर 2022): परिवर्तन से जुड़ी महिला कबड्डी खिलाडियों की क्षमता को देखने एवं 
इस खेल से अन्य लड़कियों के जुड़ाव हेतु कबड्डी महामुकबला का आयोजन किया जायेगा जिसमें परिवर्तन लड़की टीम के साथ साथ 
अन्य बाहरी टीमें भी भाग लेंगीI 

•	 सत्र के बच्चों का फुटबॉल टूर्नामेंट (08-11 नवम्बर 2022): सामुदायिक खले उमंग द्वारा संचालित कार्यक्रम “खले विकास के 
लिए” से जुड़े बच्चों में फुटबॉल को बढ़ावा देने हेतु अन्य गाँव के बच्चों के साथ टूर्नामेंट का आयोजन किया जाएगाI 

•	 वॉलीबॉल टूर्नामेंट (17-19 नवम्बर 2022): परिवर्तन वॉलीबॉल से जुड़े खिलाड़ियों की क्षमता वृद्धि के लिए अन्य टीमों के साथ 
टूर्नामेंट का आयोजन किया जायेगा ताकि ये और नए कौशल सीख सकें I 

•	 विज्ञान कार्यशाला (16-18 नवम्बर 2022): विज्ञान की सैद्धांतिक समझ को विभिन्न प्रयोगों कि मदद से बच्चों तक पहँुचाने एवं 
शिक्षकों में भी विज्ञान विषय की रूचि को बढ़ावा देने हेतु इस कार्यशाला का आयोजन किया जायेगा जिसमें विभिन्न विद्यालयों के 
बच्चे सहित शिक्षक भी भाग लेंगेI 

•	 खेल-खेल में कार्यशाला (17 नवम्बर 2022): खेल खेल के जरिये बच्चों को भाषा के विभिन्न कौशल से रू-बरू करवाने हेतु इस 
कार्यशाला का आयोजन किया जायेगा जिसमें प्राथमिक विद्यालय के बच्चे भाग लेंगेI 

•	 पठन लेखन कार्यशाला (19-20 नवम्बर 2022): पढ़ने-लिखने में रूचि रखने वाले बच्चों की रचनात्मकता को और प्रोत्साहित करने 
के उद्देश्य से इस कार्यशाला का आयोजन किया जायेगा जिसमें प्राथमिक विद्यालय एवं मध्य विद्यालय के बच्चे भाग लेंगे और उन्हें 
विशेषज्ञ द्वारा शुद्ध-शुद्ध लिखना एवं पढ़ना सिखाया जाएगाI 

•	 गली ओलम्पिक (22-27 नवम्बर 2022): प्राचीन समय में खलेे जाने वाले खेलों को पुनः जीवित करने एवं इन खलेों के प्रति बच्चों 
में रूचि पैदा करने हेतु इस कार्यक्रम का आयोजन किया जायेगा जिसमें विभिन्न स्कूल ों के बच्चे भाग लेंगेI 

•	 चहकने की ललक अंक 23 का विमोचन (24 नवम्बर 2022): शिक्षा की उप इकाई बालघर किसलय के द्वारा प्रत्येक 4 माह पर 
प्रकाशित की जाने वाली बाल पत्रिका चहकने कि ललक के अंक 23 का विमोचन समुदाय में किया जायेगा जहाँ के बच्चों की रचनाएँ 
एवं पेंटिगं इस पत्रिका में शामिल होंगीI 

•	 नुक्कड़ प्रदर्शन (25-27 नवम्बर 2022): परिवर्तन रंगमंडली द्वारा समुदाय को स्वच्छता हेतु जागरूक करने के उद्देश्य से नुक्कड़ का 
मंचन अलग अलग गाँवों में किया जायेगाI 

